
დანართი 2      

                                                     

როგორ დაარსდა თბილისი 
თხუთმეტი საუკუნის წინათ, მეხუთე საუკუნეში, საქართველოს ძლევამოსილი 

მეფე იყო ვახტანგ გორგასალი. 
ყველაზე დაუვიწყარი სახსოვარი მეფემ თბილისის დაფუძნებით დატოვა. 

ის ადგილი, სადაც ახლა თბილისია, მანამდე ეჭირა ატეხილ ტყეს, რომელშიც 
მრავალი ნადირ-ფრინველი ბუდობდა. 

ვახტანგი ერთხელ ამ ადგილებში ნადირობდა; მან გაჩვეული მიმინო აფრენილ 
ხოხობს დაადევნა. ხოხობიც და მისი მდევარიც ერთ ღრმა ხევში ჩაიკარგნენ და 
იქიდან აღარ გამოჩენილან. 

მაშინ ვახტანგი თავისი ამალით ჩავიდა იმ ხევში. მან იქ ნახა უხვად 
მომდინარე ცხელი ნაკადული, რომელშიც მეფის მიმინო და ხოხობი 
მოხარშულიყვნენ. 

მეფე მიხვდა ამ ცხელი წყლის მარგებლობას, აწონ-დაწონა ამ ადგილის 
მდებარეობა და მოხერხებულად მიიჩნია ის ციხე-ქალაქის  ასაგებად. ამიტომაც 
ბრძანა, გაეკაფათ ტყე და შესდგომოდნენ სახლების აშენებას. 

ასე დააფუძნა ვახტანგმა ახალი ქალაქი, რომელსაც დაარქვა თბილისი იმის 
გამო, რომ თბილი წყლის პირას იდგა. 

როცა თბილისი გადიდდა და გამშვენიერდა, იგი აღიარებულ იქნა 
დედაქალაქად, ნაცვლად მცხეთისა და მასში იქნა გადმოტანილი  სამეფო ტახტი. 

იაკობ 
გოგებაშვილი 
 
 

დანართი 3 

ლეგენდა სინამდვილე 
 

 
 
 
 
 
 
 
 
 
 
 
 

 

 


